
Broj predmeta: 11-07-6-409-4/2025 
Svojstvo nosioca pravosudne funkcije: sudija
Vrsta pravosudne institucije: sud
Nivo pravosudne institucije: Općinski sud

Disciplinski prekršaj: član 56. tačka 10. Zakona o VSTV-u BiH: „neopravdano kašnjenje u izradi odluka ili u drugim radnjama u vezi s obavljanjem dužnosti sudije ili bilo kakvo drugo ponovljeno nepoštivanje dužnosti sudija“.
Sažetak: Sudija Općinskog suda proglašen je odgovornim što je postupajući u 36 krivičnih predmeta, iskazao predmete završenim, a nije izradio odluke u istim, što je suprotno Pravilniku o orijentacionim mjerilima za rad sudija i stručnih saradnika u sudovima u Bosni i Hercegovini. Pored navedenog kasnio je u donošenju i pismenoj izradi presuda u 24 krivična predmeta, od najmanje pet mjeseci pa do proteka perioda od dvije godine i sedam mjeseci, iako je morao biti svjestan stanja spisa i rokova propisanih Zakonom o krivičnom postupku Federacije Bosne i  Hercegovine.

Disciplinska mjera: Smanjenje plaće u iznosu od dvadeset posto (20%) na period od šest (6) mjeseci.

Broj predmeta: 11-07-6-1564-4/2025 
Svojstvo nosioca pravosudne funkcije: sudija
Vrsta pravosudne institucije: sud
Nivo pravosudne institucije: Općinski sud

Disciplinski prekršaj:  član 56. tačka 8. Zakona o VSTV BiH: „nemar ili nepažnja u vršenju službenih dužnosti“
Sažetak: Sudija Općinskog suda proglašena je odgovornom jer je 24.12.2021. godine pogrešno konstatovala da je presuda postala pravosnažna, iako je žalbeni postupak još trajao. Dana 10.01.2024. godine, Kantonalni sud je uvažio žalbu i preinačio presudu, odbivši tužioca u cijelosti. Zbog ranije pogrešne konstatacije pravosnažnosti, tužilac je 25.02.2022. godine  izvršio upis prava vlasništva na parceli, a kasnije je 16.05.2023. godine nekretninu poklonio sinu. Time je tužena strana ostala onemogućena da ostvari svoje pravo vlasništva, a sudija je postupila protivno članu 196. ZPP-a FBiH, odnosno nemarno obavljala dužnost sudije.

Disciplinska mjera: Smanjenje plaće u iznosu od dvadeset posto (20%) na period od dva (2) mjeseca.

Broj predmeta: 11-07-6-243-13/2025 
Svojstvo nosioca pravosudne funkcije: sudija
Vrsta pravosudne institucije: sud
Nivo pravosudne institucije: Osnovni sud

Disciplinski prekršaj: član 56. tačka 8. Zakona o VSTV BiH „nemar i nepažnja u vršenju službene dužnosti“.
Sažetak: Sudije Osnovnog suda proglašene su odgovornim što su kao članovi sudskog vijeća u krivičnom predmetu Osnovnog suda u ..., nakon glavnog pretresa na kojem je postignut sporazum o priznanju krivnje, donijeli presudu kojom je optuženom za krivično djelo –„Nasilje u porodici ili porodičnoj zajednici“, za koje je propisana kazna zatvora od dvije do deset godina, izrekli uslovnu osudu, kazne zatvora u trajanju od 1 (jedne) godine a koja se ne bi izvršila ukoliko optuženi u roku od 2 (dvije) godine ne bi počinio novo krivično djelo, iako za navedeno krivično djelo nije moguće izreći uslovnu osudu.

Disciplinska mjera: Smanjenje plaće za deset posto (10%) na period od šest (6) mjeseci

Broj predmeta: 11-07-6-66-3/2025 
Svojstvo nosioca pravosudne funkcije: sudija
Vrsta pravosudne institucije: Sud
Nivo pravosudne institucije: Općinski sud

Disciplinski prekršaj: član 56. tačka 7. Zakona o VSTV BiH: „propuštanje da traži svoje izuzeće od postupanja po predmetima kada postoji sukob interesa“.
Sažetak: Sudiji Općinskog suda stavljalo se na teret da je postupao u jednom parničnom predmetu koji mu je dodijeljen putem sistema za automatsko upravljanje sudskim predmetima - CMS, propustio prethodno, u skladu Zakonom o parničnom postupku, obavijestiti predsjednika suda o postojanju razloga za njegovo eventualno izuzeće zbog sukoba interesa,  jer je tužilac u predmetu poslodavac njegove supruge i  morao je biti svjestan da bi postupanje u ovom predmetu moglo kod svakog objektivnog posmatrača izazvati razumnu sumnju u njegovu nepristranost.

Disciplinska mjera: Tužba odbijena 



Broj predmeta: 11-07-6-383-1/2025 
Svojstvo nosioca pravosudne funkcije: tužilac 
Vrsta pravosudne institucije: tužilaštvo
Nivo pravosudne institucije: Okružno javno tužilaštvo

Disciplinski prekršaj: član 57. tačka 8. Zakona o VSTV BiH „nemar i nepažnja u vršenju službene dužnosti;“ te član 57. tačka 15. Zakona o VSTV BiH „neizvršavanje uputstava nadređenog tužioca, osim ako bi izvršavanje takvog uputstva značilo kršenje zakona ili odredbi ovog člana.
Sažetak: Tužilac Okružnog javnog tužilaštva proglašena je odgovornom što je u predmetu Okružnog javnog tužilaštva u ..., sa optuženim za krivično djelo „Nasilje u porodici ili porodičnoj zajednici“ za koje je propisana kazna zatvora od dvije do deset godina, zaključila sporazum o priznanju krivnje kojim bi se optuženom izrekla uslovna osuda kazne zatvora u trajanju od 1 (jedne) godine, a koja se ne bi izvršila ukoliko optuženi u roku od 2 (dvije) godine ne bi počinio novo krivično djelo, iako za navedeno krivično djelo nije moguće izreći uslovnu osudu. Također, tužena je propustila i da postupi prema obavezujućem uputstvu glavnog tužioca ... da u predmetu Okružnog javnog tužilaštva u ... izjavi žalbu na presudu Osnovnog suda u ..., uslijed kojeg propusta je oslobađajuća presuda postala pravosnažna.

Disciplinska mjera: Smanjenje plaće u iznosu od četrdeset posto (40%) na period od tri (3) mjeseca.

Broj predmeta: 11-07-6-560-2/25 
Svojstvo nosioca pravosudne funkcije: predsjednik suda 
Vrsta pravosudne institucije: sud
Nivo pravosudne institucije: Osnovni sud

Disciplinski prekršaj:  član 56. tačka 10. Zakona o VSTV BiH: „neopravdano kašnjenje u izradi odluka ili u drugim radnjama u vezi s obavljanjem dužnosti sudije ili bilo kakvo drugo ponovljeno nepoštivanje dužnosti sudija“
Sažetak: Predsjednik Osnovnog suda proglašena je odgovornom što je kasnila u izradi presude u šest krivičnih predmeta za vrijeme od 5 mjeseci do 1 godine i 10 mjeseci, te je pet od šest krivičnih predmeta iskazala završenim prije donošenja presude, suprotno odredbama Pravilnika o orijentacionim mjerilima za rad sudija i stručnih saradnika u sudovima u Bosni i Hercegovini.

Disciplinska mjera: Smanjenje plaće za trideset posto (30%) na period od četiri (4) mjeseca.
Broj predmeta: 11-07-6-938-12/25 
Svojstvo nosioca pravosudne funkcije:  tužilac 
Vrsta pravosudne institucije: tužilaštvo
Nivo pravosudne institucije: Kantonalno tužilaštvo

Disciplinski prekršaj:  član  57. tačka 22. Zakona o Visokom sudskom i tužilačkom vijeću Bosne i Hercegovine „ponašanje u sudu ili tužilaštvu i izvan suda ili tužilaštva koje šteti ugledu tužilačke funkcije“, te član 57. stav (1) tačka d) Zakona o Visokom sudskom i tužilačkom vijeću Bosne i Hercegovine „neopravdano kašnjenje u provođenju radnji u vezi s vršenjem funkcije tužioca“
Sažetak: Tužilac Kantonalnog tužilaštva je tužen da se upustio u nedozvoljenu komunikaciju s prijavljenim i ispoljio ponašanje koje šteti ugledu tužilačke funkcije, na koji način bi postupio suprotno članu 2.6. Kodeksa tužilačke etike, kojim je propisano da tužilac mora odbaciti svaki pokušaj strana u postupku i drugih lica da sa njim komuniciraju ex parte,  te da je neopravdano kasnio u provođenju službene radnje.

Disciplinska mjera: Tužba odbijena

Broj predmeta: 11-07-6-411-4/25 
Svojstvo nosioca pravosudne funkcije: sudija
Vrsta pravosudne institucije: sud
Nivo pravosudne institucije: Općinski sud

Disciplinski prekršaj: član 56. tačka 10. Zakona o VSTV BiH: „neopravdano kašnjenje u izradi odluka ili u drugim radnjama u vezi s obavljanjem dužnosti sudije ili bilo kakvo drugo ponovljeno nepoštivanje dužnosti sudija“.
Sažetak: Sudija Općinskog suda proglašen je odgovornim  što  je  postupajući u 21 krivičnom predmetu Općinskog suda, kasnio u donošenju i pismenoj izradi presuda, nakon javnog objavljivanja odluka, pisani otpravak odluke izrađivao po proteku perioda od najmanje 3 (tri) mjeseca pa do 9 (devet) mjeseci,  iako je morao biti svjestan stanja spisa i rokova propisanih Zakonom o krivičnom postupku FBiH, te u 3 vanparnična predmeta kasnio u izradi Rješenja suprotno rokovima propisanim Zakonom o parničnom postupku FBiH, a u vezi Zakonom o vanparničnom postupku FBiH. 

Disciplinska mjera: Smanjenje plaće za deset posto (10%) na period od šest (6) mjeseci


Broj predmeta: 11-07-6-2213-4/2025 
Svojstvo nosioca pravosudne funkcije: sudija
Vrsta pravosudne institucije: sud
Nivo pravosudne institucije: Općinski sud

Disciplinski prekršaj: član 56. tačka 10. Zakona o VSTV BiH: „neopravdano kašnjenje u izradi odluka ili u drugim radnjama u vezi s obavljanjem dužnosti sudije ili bilo kakvo drugo ponovljeno nepoštivanje dužnosti sudija“.
Sažetak: Sudija Općinskog suda proglašen je odgovornim što je  postupajući u 27 predmeta Općinskog suda u ..., kasnio u donošenju i pismenoj izradi presuda po proteku perioda od najmanje 4 (četiri) mjeseca pa do 10 (deset) mjeseci, iako je morao biti svjestan stanja spisa i rokova propisanih Zakonom o krivičnom postupku Federacije BiH.

Disciplinska mjera: Smanjenje plaće u iznosu od 20 % (dvadeset posto) na period od 3  (tri) mjeseca

Broj predmeta: 11-07-6-2413-4/2025 
Svojstvo nosioca pravosudne funkcije: sudija
Vrsta pravosudne institucije: sud
Nivo pravosudne institucije: Osnovni sud

Disciplinski prekršaj: član 56. tačka 12.  Zakona o Visokom sudskom i tužilačkom vijeću BiH „omogućavanje vršenja funkcije sudije licu koje za to nije zakonom ovlašteno“ i član 56. stav (1)  tačka d) Zakona o VSTV BiH  „neopravdano kašnjenje u izradi odluke ili procesnim radnjama“. 
Sažetak: Sudija Osnovnog suda je odgovoran što je, iako je Pravilnikom o sistemu za automatsko upravljanje predmetima u sudovima propisano da je korisnik dužan lozinku zadržati u tajnosti, prijaviti se u CMS sa svojim korisničkim nalogom i lično evidentirati sve radnje koje preduzima u CMS-u ili izdati zadatak daktilografu, postupao suprotno navedenoj odredbi na način da je tuženi izdavao usmene naredbe zaposlenicima suda da u nekoliko njegovih predmeta samostalno i pod njegovom CMS šifrom preduzimaju procesne radnje, a koje je po zakonu ovlašten preduzimati isključivo sudija pojedinac ili stručni saradnik, te je svjesno omogućio obavljanje sudijske funkcije licima koja za to nisu zakonom ovlaštena. Također, tuženi je propustio blagovremeno preduzimati radnje usmjerene na okončanje ostavinskog postupaka, odnosno prekršio obavezu postupanja i provođenja postupka bez odugovlačenja kako je to propisano Zakonom o parničnom postupku Republike Srpske, uslijed čega je u navedenom predmetu evidentirano kašnjenje i nepostupanje za vrijeme od ukupno 1 (jedne) godine i 7 (sedam) mjeseci, pri čemu je predmet arhivirao i iskazao završenim, iako je bio svjestan da u vrijeme iskazivanja predmeta završenim nije izradio odluku u predmetu, na koji način je postupio i suprotno Pravilniku o orijentacionim mjerilima za rad sudija i stručnih saradnika u sudovima u Bosni i Hercegovini. 

Disciplinska mjera: Smanjenje plaće u iznosu od 30 % (trideset posto) na period od 4 (četiri) mjeseca

Broj predmeta: 11-07-6-3081-4/25 
Svojstvo nosioca pravosudne funkcije: sudija
Vrsta pravosudne institucije: sud
Nivo pravosudne institucije: Osnovni sud

Disciplinski prekršaj:  član 56. stav 1. tačka s) Zakona o VSTV-u BiH: „kršenje principa Etičkog kodeksa sudija koji su doveli do narušavanja ugleda i integriteta pravosuđa, a koji ovim članom nisu propisani kao zaseban prekršaj“, član 56. tačka 9. Zakona o Visokom sudskom i tužilačkom vijeću Bosne i Hercegovine „donošenje odluka kojim se očigledno krši zakon ili uporno i neopravdano kršenje pravila postupka“
Sažetak: Sudija Osnovnog suda proglašen je odgovornim  što  je kao sudija sa dugogodišnjim iskustvom, postupajući kao sudija za prethodno saslušanje u predmetu Osnovnog suda u ..., nakon što je potvrđena optužnica Okružnog javnog tužilaštva u ..., suprotno Zakonu o krivičnom postupku donio rješenje kojim je licu V. A. ukinuo pritvor koji je u istrazi određen rješenjem tog suda i koji je produžen rješenjima vanraspravnog vijeća istog suda. Prema rješenju vanraspravnog vijeća Osnovnog suda u ...,  donošenjem predmetnog rješenja o ukidanju pritvora povrijeđene su odredbe ZKP-a jer funkcionalna nadležnost za donošenje odluke o ukidanju pritvora u konkretnom slučaju pripada vanraspravnom vijeću istog suda. Također, tuženi je proglašen odgovornim što je na seminaru iz građanskopravne oblasti, u prostorijama Centra za edukaciju sudija i tužilaca..., na neprimjeren način prekinuo izlaganje edukatora, iako je kao dugogodišnji sudija morao biti svjestan obaveze poštivanja etičkih principa propisanih Kodeksom sudijske etike, te je takvim ponašanjem pokazao nepoštovanje prema instituciji, kolegama i procesu profesionalnog usavršavanja. Takvo ponašanje odlikuje se neodgovornošću, nedostatkom profesionalne discipline, te neprimjerenim odnosom prema obavezama koje proizilaze iz sudijske funkcije.

Disciplinska mjera: Smanjenje plaće za deset posto (10%) na period od tri (3) mjeseca.





 Broj predmeta: 11-07-6-71-5/2025 
Svojstvo nosioca pravosudne funkcije: sudija
Vrsta pravosudne institucije: sud
Nivo pravosudne institucije: Okružni sud

Disciplinski prekršaj: član 56. tačka 7. Zakona o VSTV BiH: „propuštanje da traži svoje izuzeće od postupanja po predmetima kada postoji sukob interesa“.
Sažetak: Sudija Okružnog suda je tužena da je, iako je kao sudija sa višegodišnjim iskustvom morala biti svjesna da je stranku zastupao njen vanbračni supružnik, propustila da prekine svoj rad na predmetu i o razlozima za isključenje obavijesti stranke i predsjednika suda, odnosno propustila je da traži svoje isključenje u skladu sa Zakonom o parničnom postupku.

Disciplinska mjera: Tužba odbijena

Broj predmeta: 11-07-6-71-5/2025 
Svojstvo nosioca pravosudne funkcije: sudija
Vrsta pravosudne institucije: sud
Nivo pravosudne institucije: Kantonalni sud

Disciplinski prekršaj: član 57. tačka 8. Zakona o VSTV BiH: „nemar ili nepažnja u vršenju službenih dužnosti“.
Sažetak: Sudija Kantonalnog suda proglašena je odgovornom što je postupajući u predmetu Općinskog suda u ... izradila presudu kojom se optuženi osuđuje na zatvorsku kaznu u trajanju od 6 (šest) mjeseci, a koja je postala pravosnažna. Dnevnom naredbom je odredila iskazivanje završetka postupka i arhivirala predmet, na koji način je propustila blagovremeno, po pravosnažnosti presude, pokrenuti postupak izvršenja krivične sankcije, što je za posljedicu imalo nastupanje zastarjelosti izvršenja zatvorske kazne, a što je konstatovano rješenjem Općinskog suda u ....

Disciplinska mjera: Smanjenje plaće za deset posto (10%) na period od pet (5) mjeseci.

 Broj predmeta: 11-07-6-28-14/2025 
Svojstvo nosioca pravosudne funkcije: sudija
Vrsta pravosudne institucije: sud
Nivo pravosudne institucije: Kantonalni sud

Disciplinski prekršaj: član 56. tačka 6. „korištenje dužnosti sudije kako bi se pribavile neopravdane koristi za sebe ili druge osobe“; član 56. tačka 8. „nemar ili nepažnja u vršenju službenih dužnosti“; član 56 tačka 9. „donošenje odluka kojim se očigledno krši zakon ili uporno i neopravdano kršenje pravila postupka“; član 56. tačka 10. „neopravdano kašnjenje u izradi odluka ili u drugim radnjama u vezi s obavljanjem dužnosti sudije ili bilo kakvo drugo ponovljeno nepoštivanje dužnosti sudija“; član 56. tačka 22. „ponašanje u sudu i izvan suda koje šteti ugledu sudijske funkcije“
Sažetak: Sudija Kantonalnog suda oglašena je odgovornom po više tačaka tužbe. Tužena je, protivno važećim propisima i inspekcijskom nadzora dodijelila namješteniku poslove državnog službenika, naložila mu isplatu plaće po koeficijentu šefa odsjeka i ocjenjivala ga kao državnog službenika, te mu izdavala potvrde o radnom stažu sa netačnim podacima, čime je prekršila odredbe Zakona o upravnom postupku FBiH. Tužena, iako svjesna obaveze rukovodioca u skladu sa odredbama pravilnika o CMS-u, u četrnaest predmeta nije primijenila automatsku raspodjelu predmeta sudijama, a šesnaest predmeta je iskazala završenim bez izrade odluka, suprotno Pravilniku o orijentacionim mjerilima za rad sudija i stručnih saradnika u sudovima u Bosni i Hercegovini. Tužena je u prostorijama Vijeća pokazala neprimjereno ponašanje pred zaposlenicima i medijima, narušavajući ugled sudijske funkcije. Također, tužena tokom više od tri godine nije izvršila raspoređivanje državnih službenika i namještenika, čime je prekršila odredbe Pravilnika o unutrašnjoj organizaciji  i sistematizaciji radnih mjesta, kojim je propisano da je predsjednik suda dužan da u roku od 30 dana od dana stupanja na snagu navedenog Pravilnika izvrši raspoređivanje državnih službenika i namještenika suda na poslove i zadatke utvrđene u Pravilniku u skladu sa Zakonom o državnim službenicima FBiH i Zakonom o namještenicima FBiH.

Disciplinska mjera: Smanjenje plaće za pedeset posto (50%) na period od pet (5) mjeseci.

Broj predmeta: 11-07-6-76-8/2025 
Svojstvo nosioca pravosudne funkcije: sudija
Vrsta pravosudne institucije: sud
Nivo pravosudne institucije: Osnovni sud

Disciplinski prekršaj:  član 56. stav (1) tačka d) Zakona o Visokom sudskom i tužilačkom vijeću Bosne i Hercegovine („Sužbeni glasnik BiH“ br. 25/04, 93/05, 48/07, 15/08, 63/23, 9/24 i 50/24): „neopravdano kašnjenje u izradi odluke ili procesnim radnjama“.
Sažetak: Sudija Osnovnog suda proglašena je odgovornom što je postupajući u 17 krivičnih predmeta Osnovnog suda u ... neopravdano kasnila u donošenju i izradi sudske odluke za vrijeme od 6 (šest) mjeseci do preko 5 (pet) godina i 6 (šest) mjeseci, pri čemu u dva predmeta i dalje kasni u izradi odluka, iako je odlukom Prvostepene disciplinske komisije ranije oglašena odgovornom zbog kašnjenja u donošenju i izradi odluka u istim predmetima.

Disciplinska mjera: Smanjenje plaće u iznosu od 30 % (trideset posto) na period od 6 (šest) mjeseci

Broj predmeta: 11-07-6-63-8/2025 
Svojstvo nosioca pravosudne funkcije: sudija
Vrsta pravosudne institucije: sud
Nivo pravosudne institucije: Kantonalni sud

Disciplinski prekršaj:  član 56. tačka 8. Zakona o VSTV-u BiH: „nemar ili nepažnja u vršenju službenih dužnosti“, član 56. tačka d. Zakona o Visokom sudskom i tužilačkom vijeću Bosne i Hercegovine „neopravdano kašnjenje u izradi odluke ili procesnim radnjama“. 
Sažetak: Sudija Kantonalnog suda proglašena je odgovornom što je, postupajući u predmetu Općinskog suda u ..., nakon što je dostavila prijedlog za određivanje mjere osiguranja suprotnoj stranci, propustila odlučiti o navedenom prijedlogu po proteku perioda od najmanje jedne godine i pet mjeseci, kada je donijela rješenje kojim se prijedlog za određivanje mjere osiguranja smatra povučenim, te postupajući u istom predmetu nakon toga, službenom zabilješkom konstatovala da je tužilac ponovo podnijela prijedlog za određivanje mjere osiguranja,  koja je kroz CMS zavedena kao podnesak, izdala naredbu za formiranje faze 2 u predmetu, a nakon toga dostavila prijedlog za određivanje mjere osiguranja protivniku osiguranja, te o navedenom prijedlogu odlučila rješenjem po proteku perioda od najmanje  jedne godine i osam mjeseci od formiranja navedene faze u predmetu. 
Takođe, postupajući u drugom predmetu za donošenje mjere osiguranja, radi održavanja kontakta sa malodobnim djetetom, tužena po navedenom prijedlogu nije odlučila po proteku perioda od najmanje sedam mjeseci, dok je u jednom parničnom predmetu propustila dostaviti predmet na postupanje po žalbi, iako je morala biti svjesna rokova propisanih Zakonom o parničnom postupku F BiH, te da je bila dužna da po prijemu odgovora na žalbu ili po proteku roka za odgovor na žalbu, istu zajedno sa odgovorom na žalbu ako je podnijet i spisom predmeta dostavi drugostepenom sudu najkasnije u roku od osam dana.

Disciplinska mjera: Javna opomena

Broj predmeta: 11-07-6-1974-4/25 
Svojstvo nosioca pravosudne funkcije: sudija 
Vrsta pravosudne institucije: Sud
Nivo pravosudne institucije: Osnovni sud
Disciplinski prekršaj: član 56. stav 1. tačka d) Zakona o VSTV BiH: „neopravdano kašnjenje u izradi odluke ili procesnim radnjama“
Sažetak: Sudija Osnovnog suda proglašena je odgovornom što u predmetu raspravljanja zaostavštine nakon izjavljene žalbe protiv rješenja o nasljeđivanju, po navedenoj žalbi nije poduzimala procesne radnje sve do ročišta kojeg je održala gotovo 7 (sedam) godina kasnije, a po čijem okončanju niti u naredne 2 (dvije) godine nije poduzimala procesne radnje u cilju donošenja odluke o žalbi,  čime je strankama u postupku neopravdano uskratila pravo na donošenje odluke u razumnom roku.

Disciplinska mjera: Smanjenje plaće u iznosu od 20 % (dvadeset posto) na period od 4 (četiri) mjeseca

Broj predmeta: 11-07-6-2496-13/2024 
Svojstvo nosioca pravosudne funkcije: tužilac
Vrsta pravosudne institucije: tužilaštvo
Nivo pravosudne institucije: Tužilaštvo

Disciplinski prekršaj: člana 57. tačka 22. Zakona o VSTV BiH: „ponašanje u sudu ili tužilaštvu i izvan suda ili tužilaštva koje šteti ugledu tužilačke funkcije“.
Sažetak: Tužilac tužilaštva je tužen da je, unatoč tome što je kao dugogodišnji nosilac pravosudne funkcije morao biti svjestan obaveze da treba voditi računa o tome da njegova komunikacija sa trećim licima ne dovede u sumnju njegovu nezavisnost i nepristranost, tuženi je olako i bez dužnog opreza pristao na susret sa njemu nepoznatim licem van službenih prostorija tužilaštva, na javnom mjestu i u neformalnom okruženju, a koje lice je u vrijeme navedenog susreta bilo politički aktivno kao predstavnik zakonodavne vlasti na nivou Federacije Bosne i Hercegovine te je imalo status optuženog lica u neokončanom krivičnom postupku koji se vodio pred ... sudom  u kojem je ... tužilaštvo zastupalo žalbu i u kojem je jedan od članova sudskog vijeća bila bivša supruga tuženog, na koji način je ispoljio ponašanje koje bi naštetilo ugledu funkcije koju obavlja.

Disciplinska mjera: Tužba odbijena

Broj predmeta: 11-07-6-382-2/2025 
Svojstvo nosioca pravosudne funkcije: tužilac
Vrsta pravosudne institucije: tužilaštvo
Nivo pravosudne institucije: Okružno javno tužilaštvo

Disciplinski prekršaj: član 57. tačka 8. Zakona o VSTV BiH „nemar i nepažnja u vršenju službene dužnosti;“, član 57. tačka 15. Zakona o VSTV BiH „neizvršavanje uputstava nadređenog tužioca, osim ako bi izvršavanje takvog uputstva značilo kršenje zakona ili odredbi ovog člana“
Sažetak: Tužilac Okružnog javnog tužilaštva proglašen je odgovornim što je nemarno postupao u jednom krivičnom predmetu jer je propustio blagovremeno izjaviti žalbu na oslobađajuću presudu Osnovnog suda u ..., te usljed kojeg propusta je ova presuda postala pravosnažna, a kao tužilac sa višegodišnjim iskustvom, morao je biti svjestan odredbe Zakona o krivičnom postupku RS u vezi s navedenim.

Disciplinska mjera: Smanjenje plaće u iznosu od dvadeset posto (20%) na period od četiri (4) mjeseca

Broj predmeta: 11-07-6-888-16/2024  
Svojstvo nosioca pravosudne funkcije: sudija
Vrsta pravosudne institucije: sud
Nivo pravosudne institucije: Sud

Disciplinski prekršaj:  član 56. tačka 8. Zakona o Visokom sudskom i tužilačkom vijeću Bosne i Hercegovine „nemar ili nepažnja u vršenju službenih dužnosti“.
Sažetak: Sudija je proglašen odgovornim što je postupajući u jednom prekršajnom predmetu maloljetnika neopravdano kasnio u donošenju i izradi pismenog otpravka odluke za vrijeme od 9 (devet) mjeseci, na koji način je prekršio odredbu Zakona o prekršajima Republike Srpske, a što je u značajnoj mjeri doprinijelo nastupanju zastarjelosti prekršajnog gonjenja za vrijeme dok je tuženi bio zadužen predmetom. Također, nakon što je zadužen krivičnim predmetima, iako svjestan obaveze da po službenoj dužnosti ima paziti na nastupanje zastarjelosti krivičnog gonjenja, tuženi je propustio da preduzme procesne radnje radi zakazivanja glavnog pretresa i okončanja predmeta za vrijeme od 2 (dvije) godine do najmanje 3 (tri) godine i 7 (sedam) mjeseci, iako su predmeti bili obuhvaćeni Planovima rješavanja predmeta, uslijed čega je došlo do nastupanja apsolutne zastarjelosti krivičnog gonjenja za vrijeme dok je tuženi bio zadužen krivičnim predmetima.

Disciplinska mjera: Smanjenje plaće za pet posto (5%) na period od tri (3) mjeseca

Broj predmeta: 11-07-6-1071-7/2025 
Svojstvo nosioca pravosudne funkcije:  sudija
Vrsta pravosudne institucije: sud
Nivo pravosudne institucije: Općinski sud

[bookmark: _GoBack]Disciplinski prekršaj: član 56. stav 1. tačka d) Zakona o VSTV BiH: „neopravdano kašnjenje u izradi odluke ili procesnim radnjama“
Sažetak: Sudija Općinskog suda proglašena je odgovornom što je u periodu od marta 2021. godine pa do 6.3.2025. godine kao postupajući sudija u 10 (deset) prekršajnih predmeta, iako svjesna obaveze hitnog postupanja, neopravdano propustila poduzeti procesne radnje u skladu sa Zakonom o prekršajima Federacije BiH i Zakonom o zaštiti nasilja u porodici Federacije BiH i to za vrijeme od najmanje 1 (jedne) godine i 5 (pet) mjeseci do najduže 3 (tri) godine i 9 (devet) mjeseci, pri čemu je u tri prekršajna predmeta, uslijed nepostupanja tužene, nastupila zastara vođenja prekršajnog postupka, te je u jednom izvršnom predmetu naročite hitnosti, u kojem je odlukom Ustavnog suda Bosne i Hercegovine utvrđeno kršenje prava na pravično suđenje, također neopravdano propustila poduzeti procesne radnje u skladu sa Zakonom o izvršnom postupku za vrijeme od godinu dana. Također, tužena je u periodu od januara 2021. godine pa do 6.3.2025. godine, kao postupajuća sudija u 13 (trinaest) prekršajnih predmeta, postupila protivno odredbi Zakona o prekršajima, na način što je u navedenim predmetima neopravdano propustila donijeti odluku za vrijeme od najmanje 1 (jedne) godine i 4 (četiri) mjeseca, pa do najduže 4 (četiri) godine.

Disciplinska mjera: Smanjenje plaće u iznosu od deset posto (10%) na period od četiri (4) mjeseca

Broj predmeta: 11-07-6-528-5/2025 
Svojstvo nosioca pravosudne funkcije:  sudija
Vrsta pravosudne institucije: sud
Nivo pravosudne institucije: Osnovni sud

Disciplinski prekršaj:  član 56. tačka 10. Zakona o VSTV BiH: „neopravdano kašnjenje u izradi odluka ili u drugim radnjama u vezi s obavljanjem dužnosti sudije ili bilo kakvo drugo ponovljeno nepoštivanje dužnosti sudija“ i 56. tačka d. Zakona o VSTV BiH „neopravdano kašnjenje u izradi odluke ili procesnim radnjama“
Sažetak: Sudija Osnovnog suda proglašen je odgovornim što je postupajući u 24 parnična predmeta Osnovnog suda ..., kasnio u donošenju i pismenoj izradi presuda i to za vrijeme od najmanje 8 (osam) mjeseci do najduže 2 (dvije) godine i 5 (pet) mjeseci, iako je morao biti svjestan stanja spisa i rokova propisanih Zakonom o parničnom postupku. 

Disciplinska mjera: Smanjenje plaće u iznosu od dvadeset posto (20%) na period od tri (3) mjeseca



